
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	        1.   ՀՀ ֆինանսների նախարարություն 
	03․04․2026թ․

	
	N 01/11-4/8250-2026

	
Առաջարկություններ և դիտողություններ չկան

	        2.  ՀՀ քաղաքաշինության կոմիտե
	26․03․2026թ․

	
	N 01/18.5/4899-2026

	
Առաջարկություններ և դիտողություններ չկան

	        3.  ՀՀ կադաստրի կոմիտե
	30․03․2026թ․

	
	N  ՍԹ/5940-2026

	
   Ի պատասխան Ձեր 2026 թվականի մարտի 19-ի N ԴԽ//10090-2026 գրության՝ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ վերաբերյալ հայտնում ենք հետևյալը.
   Նախագծի հավելվածով ներկայացված ցանկի 1-ին տողում նշված Մարզ Լոռի, համայնք Վանաձոր ք. Բանակի փողոց 8-4 հիվանդանոցային համալիրի մասնաշենքեր (վկայական N 13082021-06-0043)» հասցեում գտնվող անշարժ գույքի (այսուհետ՝ Գույք) վերաբերյալ տվյալներում առկա են անհամապատասխանություններ, մասնավորապես «Գույքի գնահատված շուկայական արժեքը (ՀՀ դրամ)» սյունակում Գույքի արժեքը նշված է 19 060 000», իսկ «Գույքի գնահատված շուկայական արժեքում ներառված հատկացված հողամասի գնահատված շուկայական արժեքը (ՀՀ դրամ)» սյունակում՝ 19 061 658», միաժամանակ Նախագծին կից ներկայացված Գույքի՝ անշարժ գույքի գնահատման N 02/24261-Լ հաշվետվության մեջ (այսուհետ՝ հաշվետվություն)՝ 19 060 000»:
   Տեղեկացնում ենք նաև, որ ըստ անշարժ գույքի նկատմամբ իրավունքների պետական գրանցման N 13082021-06-0043 վկայականի՝ Գույքը ծանրաբեռնված է 27 քմ մակերեսով շինությամբ (ենթակայան), ինչի մասին նշվել է նաև հաշվետվության մեջ, սակայն ըստ հաշվետվության գնահատման առաջադրանքի՝ գնահատման առարկա է հանդիսացել միայն ամբողջական անշարժ գույքի բաղկացուցիչ մասը կազմող հողամասը:
   Բացի այդ՝ առկա է նաև անհամապատասխանություն Կադաստրի կոմիտեի կողմից ներդրված առցանց աշխատող էլեկտրոնային տեղեկատվական համակարգում մուտքագրված Գույքի հաշվետվության գնահատման տվյալներում, որտեղ որպես գնահատման առարկա՝ մուտքագրվել է նաև 27 քմ մակերեսով շինության տվյալը:
   Հայտնում ենք նաև, որ Նախագծի հավելվածով ներկայացված ցանկի 2-րդ տողում նշված Մարզ Լոռի, համայնք Վանաձոր Վանաձոր ք. Բանակի փողոց 8/11 շենք (վկայական N 26112025-06-0071)» հասցեում գտնվող անշարժ գույքի գնահատման N 02/2426-Լ հաշվետվության մեջ, ըստ գնահատման առաջադրանքի, գնահատվել է միայն հողամասին ամրակցված շենք-շինություններից 2,153.88 քմ մակերեսով մասնաշենքը, 2,107.7 քմ մակերեսով վիրաբուժական մասնաշենքը և 458.8 քմ մակերեսով ճաշարանը, իսկ մնացած՝ 1,894.88 քմ մակերեսով շենք-շինությունների նկատմամբ գնահատում իրականացված չէ:
   Միաժամանակ տեղեկացնում ենք, որ ՀՀ Լոռու մարզի Վանաձոր համայնքի Վանաձոր քաղաքի Բանակի փողոցի 8-4 և 8/11 հասցեներում գտնվող անշարժ գույքերի կադաստրային գործերի ուսումնասիրության արդյունքում պարզվել է, որ նշված անշարժ գույքերի տարածքներում՝ համաձայն գործող կադաստրային քարտեզի, առկա են այլ անձանց պատկանող անշարժ գույքեր, ինչպես նաև քննարկվող հողամասերն ամբողջությամբ պարփակում են այլ անձանց պատկանող գույքերը, որոնք մոտեցման այլ ճանապարհներ չունեն:
	















Ընդունվել է, ՀՀ կադաստրի կոմիտեի թիվ ՍԹ/5940-2026 գրության հիմքով «Պետական գույքն օտարելու մասին» ՀՀ կառավարության որոշման նախագիծը լրամշակվել է և կրկին ներկայացվել ՀՀ կադաստրի կոմիտեի դիրքորոշմանը, որում տեղ են գտել նաև  մարզ Լոռի, համայնք Վանաձոր ք. Բանակի փողոց 8-4 հիվանդանոցային համալիրի մասնաշենքեր (վկայական N 13082021-06-0043) և մարզ Լոռի, համայնք Վանաձոր Վանաձոր ք. Բանակի փողոց 8/11 շենք (վկայական N 26112025-06-0071) հասցեներում գտնվող, պետական սեփականություն հանդիսացող անշարժ գույքի նոր շուկայական արժեքի գնահատման հաշվետվությունները։

	[bookmark: _Hlk228975783]        4.  ՀՀ կադաստրի կոմիտե
	21․04․2026թ․

	
	N  ՍԹ/8638-2026

	      Ի պատասխան Ձեր 2026 թվականի ապրիլի 21-ի N 01/11.5/2913-2026 գրության՝ Պետական գույքն օտարելու մասին» ՀՀ կառավարության որոշման լրամշակված նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի հավելվածում նշված ՀՀ, Լոռու մարզ, Վանաձոր համայնք, Վանաձոր քաղաք, Բանակի փողոց, 8-4 և 8/11 հասցեներում գտնվող համապատասխանաբար 06-001-0455-0182 և 06-001-0455-0206 կադաստրային ծածկագրերով անշարժ գույքերի տարածքներում, ըստ գործող կադաստրային քարտեզի, առկա են այլ անձանց պատկանող անշարժ գույքեր, ինչպես նաև քննարկվող հողամասերն ամբողջությամբ պարփակում են այլ անձանց պատկանող գույքերը, որոնք մոտեցման այլ ճանապարհներ չունեն, որի վերաբերյալ Կադաստրի կոմիտեն ՀՀ տարածքային կառավարման և ենթակառուցվածքների նախարարությանը հայտնել է 2026 թվականի մարտի 26-ի N ՍԹ/5940-2026 գրությամբ:
	Քննարկվել է, Լոռու մարզի, ք․ Վանաձոր, Բանակի փողոց 8/11 շենք ու 8-4 հիվանդանոցային համալիրի հասցեներում գտնվող անշարժ գույքերի նկատմամբ պետական գրանցումը կատարվել է որակավորում ունեցող անձի կողմից կազմված և համայնքի ղեկավարի կողմից 28․07․2026թ․ հաստատված հատակագծերի և համայնքի ղեկավարի կողմից 11․11․2025թ․ թիվ 2408 որոշման հիման վրա, հետևաբար գտնում ենք, որ ուղղման անհրաժեշտություն չկա։

	5.  ՀՀ էկոնոմիկայի նախարարություն
	       25․03․2026թ․

	
	  N 01/7050-2026

	Ուսումնասիրելով Ձեր 2026 թվականի ապրիլի 18-ի № ԴԽ//14720-2026 գրությամբ ներկայացված «Պետական գույքն օտարելու մասին» Հայաստանի Հանրապետության կառավարության որոշման նախագիծը (այսուհետ՝ նախագիծ), հայտնում ենք, որ Հայաստանի Հանրապետության էկոնոմիկայի նախարարությունը առաջարկում է նախագծի նախաբանում հղում կատարել նաև «Պետական գույքի կառավարման մասին» օրենքի 20-րդ հոդվածի 1-ին մասի և 21-րդ հոդվածի դրույթներին, նախագծի 1-ին կետում «սեփականություն հանդիսացող» բառերից հետո լրացնել անշարժ գույքի հասցեն և սեփականության իրավունքի վկայականի տվյալները, նախագծի 2-րդ կետում «Սահմանել․» բառը փոխարինել «Սահմանել, որ՝» բառերով, իսկ 1-ին և 2-րդ ենթակետերում հանել «որ» բառը։
	Քննարկվել է, անշարժ գույքի հասցեն և սեփականության իրավունքի վկայականի տվյալները արդեն իսկ ներառված են «Պետական գույքն օտարելու մասին» Հայաստանի Հանրապետության կառավարության որոշման նախագծի հավելվածի ցանկում։ Նախագծի նախաբանում, որպես լիազորող նորմ, հղում է կատարված «Պետական գույքի կառավարման մասին» օրենքի 6-րդ հոդվածի 1-ին կետին և 22-րդ հոդվածի 4-րդ մասին, որոնցով  սահմանված են պետական գույքի կառավարման ոլորտում Հայաստանի Հանրապետության կառավարության իրավասությունները։

	6.  ՀՀ առողջապահության նախարարություն
	       31․03․2026թ․

	
	  N  ԱԱ/06.1/9315-2026

	
Հայտնում եմ Ձեզ, որ ՀՀ առողջապահության նախարարությունը «Պետական գույքն օտարելու մասին» ՀՀ կառավարության որոշման նախագծի ընդունումը և Մարզ Լոռի, համայնք Վանաձոր ք. Բանակի փողոց 8-4 հիվանդանոցային համալիրի, Մարզ Լոռի, համայնք Վանաձոր Վանաձոր ք. Բանակի փողոց 8/11 շենքի օտարումը  կխոչընդոտի հետագայում բժշկական ծառայությունների ընդլայնման հնարավորությանը։
	Չի ընդունվել, Գույքը ներկայումս չի օգտագործվում, ուստի առաջարկվում է ներկայացնել օտարման։

	        7. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	21․05․2026թ․

	
	N  02/16.3/17450-2026

	«Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա է հետևյալ նկատառումը.
1. Նախագծով հաստատվող հավելվածի ցանկում առկա ՀՀ սեփականությունը հանդիսացող Լոռու մարզի Վանաձոր համայնքի Վանաձոր քաղաքի Բանակի փողոց 8/11 շենք հասցեի գույքի վկայականի ուսումնասիրությունից պարզվել է, որ նշված հասցում առկա է նաև 61.56քմ մակերեսով ջրամբար:
Այս առումով հարկ է նկատի ունենալ «Ջրի ազգային ծրագրի մասին» օրենքի 14-րդ հոդվածի 1-ին մասը, համաձայն որի՝ պետական նշանակության ջրային համակարգերն են ջրամբարները, բացառությամբ Ջրի ազգային ծրագրով սահմանված այն ջրամբարների, որոնց հնարավոր վթարի վտանգավորության աստիճանը ցածրռիսկային է կամ անվտանգ, իսկ նույն օրենքի 11-րդ հոդվածի 1-ին մասով սահմանված է, որ Ջրի ազգային ծրագրով սահմանված պետական նշանակության ջրային համակարգերը պետական սեփականություն են և ենթակա չեն մասնավորեցման:
Վերոգրյալ իրավակարգավորումների վերլուծությունից հետևում է, որ տվյալ ջրամբարի օտարումը կարող է քննարկվել միայն այն դեպքում, եթե առկա են բավարար հիմքեր այն որպես հնարավոր վթարի վտանգավորության ցածրռիսկային կամ անվտանգ ջրամբար գնահատելու և հետևաբար, «Ջրի ազգային ծրագրի մասին» օրենքի 14-րդ հոդվածի 1-ին մասով նախատեսված բացառության շրջանակում դիտարկելու համար:
Հակառակ պարագայում, տվյալ ջրամբարը պահպանում է պետական նշանակության ջրային համակարգի կարգավիճակը և ենթակա չէ մասնավորեցման:
Վերը նշվածից ելնելով՝ առաջարկում ենք քննարկել տվյալ ջրամբարի օտարման հնարավորության վերաբերյալ լրացուցիչ հիմնավորումներ ներկայացնելու հարցը:
	Ընդունվել է Նախագծի փաթեթը ներկայացվել է «Վեոլիա Ջուր» ՓԲ, «Ջրառ» ՓԲ, «Մելիորացիա» ՓԲ և «Լոռի» ՋՕ ընկերություններ քննարկմանը։

	8.   «Վեոլիա Ջուր» ՓԲ ընկերություն
	08․06․2026թ․

	
	N ՄՇ-19294

	Ի պատասխան Ձեր 01.06.2026թ. ֊ի N02.3/15/3430-2026 գրության կապված 22 սեփականություն հանդիսացող, Լոռու մարզի Վանաձոր համայնքի Վանաձոր քաղաքի Բանակի փողոց 8/11 շենք հասցեի վերաբերյալ մասնագիտական եզրակացություն տրամադրելու հետ, հայտնում ենք, որ նշված տարածքով անցնում են «վեոլիա Զուր» ՓԲ Ընկերության կողմից սպասարկվող ժ=110մմ, ժ=90մմ, ժ=50մմ, ժ=25մմ պոլիէթիլեևայիև ջրագիծերը և թվով 8 բաժանորդների ջրագծեր: Ուստի, խախտվել են 22 Հողային օրենսգրքի 60 և Ջրային օրենսգրքի 4-րդ հոդվածների իմպերատիվ պահանջները: Համաձայն ՎՁ 5452/2025 տեխնիկական պայմանի կատարել շրջանցում և ապահովել (թվով 8) բաժանորդների ջրամատակարարումը:
Կից ներկայացվում է տարածքի հատակագիծը համապատասխան նշումներով
	Քննարկվել է
Ընկերության կողմից սպասարկվող ժ=110մմ, ժ=90մմ, ժ=50մմ, ժ=25մմ պոլիէթիլեևայիև ջրագիծերը և թվով 8 բաժանորդների ջրագծերի առկայությունը հիմք չէ գույքի սպասարկման և օգտագործման համար հատկացված հողամասը  Հողային օրենսգրքի 60-րդ հոդվածի սահմանափակումներում ներառված լինելու և Ջրային օրենսգրքի 4-րդ հոդվածների իմպերատիվ պահանջները խախտված համարելու համար։
[bookmark: _GoBack]Հողային օրենսգրքի 60-րդ հոդվածի սահմանափակումների ցանկում ներառված հողամասերի տեսակը հստակ սահմանված է։ Վանաձոր համայնքի ղեկավարի N 01/2959 10 ապրիլ 2025թ գրությամն համաձայն օտարման առաջարկվող հողամասերը ներառված չեն  Հողային օրենսգրքի 60-րդ հոդվածի սահմանափակումների ցանկում։   

	9.   «Ջրառ» ՓԲ  ընկերություն  
	02․06․2026թ․

	
	N 700

	Ի պատասխան Ձեր 01.06.2026թ. N 02.1/15/3431-2026 գրության, կապված Պետական գույքի կառավարման կոմիտեի կողմից ներկայացված «Պետական գույքն օտարելու մասին» ՀՀ կառավարության որոշման նախագծի փաթեթում ներառված' ՀՀ Լոռու մարզի Վանաձոր քաղաքի Բանակի փողոց 8/11 հասցեի տարածքով անցնող կոմունիկացիաների վերաբերյալ տեղեկատվության տրամադրման խնդրի հետ, հայտնում եմ, որ նշված բնակավայրի տարածքում «Ջրառ» ՓԲ ընկերությանը պատկանող որևիցե գույք, շենք-շինություն, կոմունիկացիաներ և առավել ևս «ջրամբար» գոյություն չունի:
Նշված հասցեի տարածքի և դրա ծանրաբեռնվածության վերաբերյալ որևիցե տեղեկատվության Ընկերությունը չի տիրապետում:

	10.   «Մելիորացիա» ՓԲ ընկերություն  
	02․06․2026թ․

	
	N 205-ՍՄ

	Ի կատարումն Ձեր 01.06.2026 թվականի N-02.1/15/3431-2026 հանձնարարականի, հայտնում եմ, որ ՀՀ Լոռու մարզի, Վանաձոր համայնքի, Վանաձոր քաղաքի վարչական սահմաններում, այդ թվում Բանակի փողոցի N8/11 շենքի հասցեում կամ հարակից հողամասում գործող և «Մելիորացիա» ՓԲ Ընկերության հաշվեկշռում ներառված կոլեկտորադրենաժային ցանցեր առկա չեն։

	11.   «Լոռի» ՋՕ ընկերություն
	04․06․2026թ․

	
	N 95

	Ի պատասխան Ձեր 01 հունիսի 2026 թվականի N 02.1/15/3431-2026 գրության, տեղեկացնում ենք, որ ուսումնասիրել ենք Պետական գույքի կառավարման կոմիտեի կողմից ներկայացված «Պետական գույքն օտարելու մասին» ՀՀ կառավարության որոշման նախագծի ամբողջական փաթեթը:
Տեղեկացնում ենք, որ հավելվածում ներառված ՀՀ սեփականություն հանդիսացող Լոռու մարզի Վանաձոր քաղաքի Բանակի փողոց 8/11 շենք հասցեի տարածքով անցնող և «Լոռի» ԶՕԸ֊ի կողմից սպասարկվող ինժեներական ենթակաոուցվածքների օբյեկտներ' ջրամբարներ և գլխամասային կառուցվածքներ, դերիվացիոն ջրանցքներ և խողովակաշարեր, կոմունիկացիաներ մայրուղային խողովակաշարեր գոյություն չունեն, հեռանկարային ծրագրերում նման համակարգերի և ջրատարների կառուցում չի նախատեսվում, հետևաբար հողամասի նպատակային նշանակության փոփոխության վերաբերյալ առարկությունններ չկան։



